
MINISTARSTVO ZA OBRAZOVANJE,
NAUKU, KULTURU I SPORT

603.

Na osnovu ¢lana 16., stav (9) Zakona o obrazo-
vanju odraslih (,,Sluzbene novine Zeni¢ko-dobojskog
kantona“, broj: 5/14 1 13/18) i Zakljucka Vlade Zenicko-
dobojskog kantona broj: 02-38-14397/18 od 20.09.2018.
godine o utvrdivanju posebnog interesa Zenicko-
dobojskog kantona za donosenje javno vazeceg programa
andragoskog osposobljavanja za rad u ustanovama za
obrazovanje odraslih, Ministarstvo za obrazovanje, nauku,
kulturu i sport donosi:

Javno vaZeéi program andragoskog
osposobljavanja/usavr§avanja
»Osnovna andrago$ka obuka“

I

Zakonom o obrazovanju odraslin ustanovljena je
obaveza  andragoskog  osposobljavanja/usavrSavanja
andragoskih uposlenika, te Ministarstvo donosi, kao javno
vazeéi  program, neformalni program ,,Osnovna
andrago$ka obuka“, jer je interes Zeni¢ko-dobojskog
kantona osiguranje kvaliteta programa i njegove
realizacije, ali i osiguranje primjene stecenih kompetencija
u procesu provodenja programa obrazovanja odraslih.

1
Ovim programom utvrden je naziv programa, ciljevi
programa, znanja, vjestine i sposobnosti koje se sticu
zavrSetkom programa, okvirni program po modulima,
definirano je ko moze izvoditi program, trajanje
cjelokupnog programa i nacin provjere steenih znanja,
vjeStina i sposobnosti, te vrsta i uvjeti izdavanja javne

isprave polaznicima programa.

i
Program je namijenjen i obavezan za uposlenike u
ustanovama za obrazovanje odraslih koji realiziraju
formalne programe obrazovanja odraslih, ali je
preporuceno da program pohadaju i druge osobe koje
provode razli¢ite programe neformalnog obrazovanja
(kurseve, seminare, radionice, ...).

v

Ukupno trajanje programa je 120 sati, a nacin
izvodenja programa: je kroz redovnu, instruktivno-
konsultativnu, dopisno-konsultativnu nastavu i prakti¢an
rad. Posmatraju¢i oblike u€enja, odnos izmedu sekvenci
nastave i individualnog samostalnog uéenja polaznika s
jedne strane i praéenog prakti¢nog rada s druge strane je
50:50, §to znaci da polaznici provedu 60 sati uéestvujuéi u
interaktivnom radu sa trenerima, a 60 sati u individualnom
uéenju, vjezbama i u refleksiji o toj praksi, te
primjenjujuéi nau¢eno u stvarnim radnim uvjetima i
grupnom radu.

\Y
Danom donoSenja ovog programa, svi realizatori
andragoskih obuka su duzni primjenjivati ovaj program da
bi se smatralo da su polaznici ispunili uvjet iz ¢lana 29.
Zakona o obrazovanju odraslih (,,Sluzbene novine
Zenicko-dobojskog kantona®, broj: 5/14 i 13/18).

VI
Ovaj program stupa na snagu danom donosenja i bit ¢e
objavljen u ,Sluzbenim novinama Zenic¢ko-dobojskog
kantona“.

Broj: 10-38-17912/18 MINISTAR
Datum: 10.12.2018. godine.

Zenica Mensur Sinanovié, s.r.

604.

Javno vazeci program obrazovanja odraslih
»Osnovna andragoSka obuka*

(Program osposobljavanja/usavrSavanja andragoskih uposlenika)

Zenica, decembar 2018. godine

Naziv programa: ,,Osnovna andragoSka obuka“ - Javno vazeci program andragoskog osposobljavanja / usavrSavanja
Cilj(evi) programa: Razvijanje andragoskih kompetencija potrebnih za realizaciju programa obrazovanja odraslih.

Trajanje programa: Ukupno trajanje programa je 120 sati.

Znanja, vjestine i sposobnosti koje se sti¢u programom: Program je osmisljen tako da razvija osnovne kompetencije za
rad sa odraslim polaznicima. Podrazumijeva interaktivnu obradu Eetiri tematske cjeline (obavezni moduli): Ucenje
odraslih — psiholoske osnove, karakteristike, stilovi u¢enja (15 nastavnih sati), Komunikacija, grupna dinamika i
upravljanje obrazovnom grupom (15 nastavnih sati), Vizualizacija i prezentacija u obrazovnom radu sa odraslima
(15 nastavnih sati), Interaktivne metode obrazovanja odraslih (15 nastavnih sati). Pored navedenog polaznici imaju
individualno samostalno ucenje i samostalni prakti¢an rad uz monitoring — praceni prakti¢ni rad u stvarnim radnim
uvjetima uz mentorstvo i usmjeravanje (30 sati), te grupni rad — demonstracija vjestina i supervizija na kraju same

obuke (30 nastavnih sati).

Nacin izvodenja programa: Redovna, instruktivno-konsultativa, dopisno-konsultativna nastava i prakti¢an rad.
Posmatrajuci oblike ucenja, odnos izmedu sekvenci nastave i individualnog samostalnog ucenja polaznika s jedne
strane 1 pracenog prakti¢nog rada s druge strane je 50:50, §to znaci da polaznici provedu 60 sati uéestvujuéi u
interaktivnom radu sa trenerima, a 60 sati u individualnom ucenju, vjezbama i u refleksiji o toj praksi, te
primjenjujuci nauceno u stvarnim radnim uvjetima i grupnom radu. Trener je podrska koja ih usmjerava i ima ulogu

mentora za vrijeme tog procesa.

Nacin provjere ishoda ucenja: Testovi znanja na kraju podmodula i zavr$ni ispit na kraju obuke

Vrsta javne isprave: Po zavrSetku programa i zadovoljavanja svih kriterija polaznicima ¢e biti izdato javno vazece

uvjerenje o andragoskoj osposobljenosti/usavr§avanju.

Mogucénosti daljeg napredovanja i usavrSavanja: Uposlenici u obrazovanju odraslih imaju obavezu kontinuiranog
andragoskog usavr$avanja. SvrSenicima ovog programa preporucuje se proSirivanje kompetencija u ovoj oblasti

pohadanjem programa ,,Curriculum globale — andragoska obuka“.

Uvjeti za upis/pohadanje programa: Program je namijenjen i obavezan za uposlenike u ustanovama za obrazovanje
odraslih koji realiziraju formalne programe obrazovanja odraslih. Preporuéeno je da program pohadaju i druge

osobe koje provode razlicite programe neformalnog obrazovanja (kurseve, seminare, radionice, ...)

Realizatori obuke: Obuku mogu realizirati uposlenici Pedagoskog zavoda andragoski osposobljeni, ali i drugi
uposlenici obrazovnih i drugih institucija koji imaju didaktiCko/pedagosko obrazovanje, koji su andragoski

osposobljeni i imaju najmanje tri godine radnog iskustva u realizaciji razli¢itih programa za obrazovanje odraslih.

Struktura obuke i ciljne grupe

Osnovna andragoska obuka se realizira u obimu od 120 sati rada. Predvideni sati se rasporeduju po tematskim
jedinkama (modulima) i razli¢itim organizacijskim oblicima ucenja. Moduli su zasnovani na razvoju osnovnih
kompetencija andragoskih kadrova, a iskazani su u vidu tematskih oblasti, i to:

Ucenje odraslih — psiholoske osnove, karakteristike, stilovi ucenja (15 nastavnih sati)
Komunikacija, grupna dinamika i upravljanje obrazovnom grupom (15 nastavnih sati)

Vizualizacija i prezentacija u obrazovnom radu sa odraslima (15 nastavnih sati)

P w o

Interaktivne metode obrazovanja odraslih (15 nastavnih sati)

Sva Cetiri modula spadaju u obavezne module osnovne andragoske obuke. Kada su u pitanju oblici u¢enja ova obuka
pored sekvenci nastave unutar ova ¢etiri modula obuhvata i:

5. individualno samostalno ucenje polaznika i samostalni praktican rad uz monitoring — praceni prakti¢ni rad u
stvarnim radnim uvjetima, treneri pruzaju mentorstvo i usmjeravanje (30 sati), te

6. grupni rad — demonstracija vjeStina i supervizija na kraju same obuke (30 nastavnih sati).

Osnovna andragoska obuka je namijenjena prije svega institucijama i organizacijama na polju obrazovanja odraslih
koje Zzele osigurati ili poboljsati nivo osposobljenosti svojih predavaca radi zadovoljavanja minimalnih profesionalnih
standarda. Program je namijenjen i zainteresiranim pojedincima koji su ukljuéeni prije svega u planiranje i realizaciju
obrazovnih programa za odrasle. Minimalna stru¢na sprema polaznika je srednja stru¢na sprema (IV i V stepen) za
realizatore prakti¢ne nastave u obrazovanju odraslih, odnosno visoka struéna sprema (VII stepen) ili ekvivalent po
bolonjskom sistemu studiranja za realizatore teorijske nastave u obrazovanju odraslih.

1. Modul I
Ucenje odraslih — psiholoSke osnove, karakteristike, stilovi ucenja

U okviru ovog modula polaznici ¢e ste¢i opca znanja o karakteristikama odraslosti (psiholoska, socijalna, emotivna,
profesionalna zrelost), Zivotnim i radnim fazama odraslog ¢ovjeka, radnim fazama nastavnika/trenera. Posebna paznja
bi¢e posveéena specificnostima ucenja u odraslom dobu i u pojedinim fazama i psiholoskim osnovama ovog procesa.
Osim toga izuzetno je vazno upoznavanje sa problemima motivacije i spremnosti odraslih za ucenje i usavrSavanje, kao
i nacini savladavanja barijera koje se javljaju u obrazovnom radu sa odraslima. Ovaj modul ¢e upoznati polaznike sa
osnovnim principima obrazovnog rada sa odraslima, kao $to su: orijentiranost na polaznika, individualizacija rada,
koristenje iskustva odraslih u obrazovnom radu itd.

Upravljanje procesom ucenja i njegove psiholoske karakteristike zahtijevaju poseban pristup razli¢itostima odraslih
u procesa obrazovanja. Zbog toga je vazno upoznavanje sa razli¢itim stilovima ucenja, ali u kontekstu postavljenih
ciljeva, spremnosti i motivacije za ucenje.

Osim ovih klju¢nih aspekata, radit ¢e se i na osvjes¢ivanju znacaja osposobljavanja za cjelozivotno ucenje i na
potrebi da polaznici razviju pozitivan stav prema njemu kod svojih polaznika. Uz to, vazna je i sposobnost reflektiranja
vlastite nastavnicke/trenerske prakse i iskustva, kao i razvoj neophodne fleksibilnosti u procesu prilagodavanja
zahtjevima koji proizlaze iz obrazovnog rada sa odraslima.

Tematske jedinice u modulu I:

e Teorijsko-koncepcijski pristupi obrazovanju odraslih
e  Znacaj, potrebe i funkcije obrazovanja odraslih — individualne i socijalne
e Motivacija, spremnost i barijere u procesu obrazovanja odraslih — znacaj, vrste i prevazilaZenje
e Psiholoske osnove ucenja odraslih
e  Principi obrazovnog rada sa odraslima sa posebnim osvrtom na individualizaciju
e Sposobnosti za ucenje i vrste inteligencije
e Kanali saznavanja i stilovi u¢enja odraslih
e Edukator odraslih — funkcije, uloge i stilovi pouc¢avanja
Na kraju prvog modula ocekuje se da su polaznici:
e prosli kroz veoma bitan ciklus iskustvenog uéenja usvajajuci ga kao koncept i eksperimentirajuéi sa osobnim
odnosom prema procesu ucenja i poduke;

e upoznati sa kljuénim karakteristikama ucenja odraslih, odraslosti i specifi¢nostima ucenja odraslih u poredenju
sa tradicionalnim ,,Skolskim‘ uc¢enjem;

e dopunili/promijenili stav o motiviranosti odraslih za ukljucenje u obrazovni proces;

e ustanju da identificiraju barijere za ucenje i da ih, koliko je to moguce, smanje;

e dobili prostor za refleksiju na osobno dosadasnje iskustvo u radu s odraslim polaznicima;
e prepoznali i osnazili svoju andragosku ulogu, te

e se viSe povezali sa ekspertizom i stekli uvid u moguénosti profesionalne podrske u izvodenju andragoske
djelatnosti.

2. Modul Il
Komunikacija, grupna dinamika i upravljanje obrazovnom grupom

Ovaj modul sadrzi dva osnovna, funkcionalno povezana seta kompetencija — komunikacijske kompetencije i
kompetencije upravljanja obrazovnom grupom. Tezi se osposobljavanju polaznika za dinamicnu, interaktivnu i
konstruktivnu interpersonalnu komunikaciju, sa ciljem efikasnog postizanja obrazovnih i struénih ishoda. Osim toga,
polaznici ¢e biti osposobljeni za podsticanje interaktivne komunikacije u grupi, Sto sve zajedno doprinosi stvaranju
pozitivne klime tokom rada, koja je jedan od osnovnih determinanti visoke motivacije za aktivno uées¢e u ma kojoj
vrsti aktivnosti, kao 1 efikasnosti u stru¢nom radu.

Posebna paznja bice posvecena specificnoj dinamici rada sa obrazovnom grupom odraslih — nac¢inima vodenja i
upravljanja grupom, podsticanju komunikacije i klime koji vode grupnoj koheziji. SteCene vjeStine ¢e omoguditi
polaznicima visoko profesionalno odrzavanje stru¢nih seminara i drugih oblika stru¢nog rada sa odraslima, a narocito
rjesavanje problematic¢nih situacija, pravovremeno i profesionalno reagiranje u slu¢aju ometajucih aspekata i specifi¢nih
oblika ponasanja kao §to su, izmedu ostalog, strah, ambivalentnost, manjak motivacije i sli¢no.

Tematske jedinice u modulu 11:

e Priroda, elementi i nivoi komunikacije

e  Principi aktivnog sluSanja

e Vrste komunikacije i faktori konstruktivne komunikacije u radu sa odraslima
e Procjenjivanje, davanje feed-backa, kritikovanje

e Neverbalna komunikacija

e Koucing i savjetovanje u radu sa odraslima

e Upravljanje dinamikom obrazovne grupe — metode i sredstva

e Rjesavanje problemati¢nih situacija
Na kraju drugog modula ocekuje se da su polaznici:

e usvojili nova rekonceptualizirali stara znanja o vaznosti dinami¢ne, interaktivne i konstruktivne
interpersonalne komunikacije, sa ciljem efikasnog postizanja obrazovnih i stru¢nih ishoda;

e upoznati s osnovnim pravilima verbalne komunikacije, kao i s paraverbalnom i neverbalnom komunikacijom;
e U stanju da svojim stilom komunikacije stvaraju pozitivnhu atmosferu u obrazovnom radu;

e u stanju da uoce ,nevidljivu* strukturu i komunikaciju u grupi; prepoznaju, razumiju i navode procese grupne
dinamike, i posreduju u njima, da bi osigurali odrziv uspjeh ucenja;

e u stanju da se adekvatno nose s problemati¢nim situacijama u grupi; u stanju su da rijeSe konfliktne situacije i
da izadu na kraj s ,,problemati¢nim® uéesnicima;

e svjesni vaznosti emocija za u¢enje odraslih.

3. Modul 111
Vizualizacija i prezentacija u obrazovnom radu sa odraslima

Ovaj modul ima metodicko-didakti¢ki karakter i predstavlja osnovu za primjenu velikog broja metoda koje
ukljucuju elemente vizualnog predstavljanja i zahtijevaju adekvatan nacin prezentiranja u raznim fazama obrazovnog
procesa. Insistiranje na vizualizaciji snazno se zasniva na fiziolo$kim i psiholoskim osobnostima opazanja, pamcenja i
ucenja — njome se povecava proces zadrzavanja sadrzaja, a s obzirom na to da ona predstavlja i vid komunikacije,
znatno se pospjesuje i motivacija za rad i efekti rada. U okviru ovog modula, uz oslanjanje na steCena znanja iz oblasti
kanala saznavanja i stilova uCenja, radit ¢e se paralelno na osvje$c¢ivanju polaznika o zna¢aju primjene vizualnih metoda
u nastavi, kao i na razvoju nastavnic¢kih kompetencija za njihovu primjenu.

S obzirom na to da se vizualizacija primjenjuje u kombinaciji sa ostalim metodama i moze biti prateéi element u
skoro svakoj fazi nastave, obuhvatajuéi Sirok dijapazon sredstava, u modulu ¢e se raditi na razvoju fleksibilnosti
polaznika za primjenu vizualnog pristupa, a naroéito na razvijanju pozitivnog stava prema primjeni ovog pristupa u
prenosenju sadrzaja koji se tradicionalno predaju na klasi¢an nacin.

Primjena metoda prezentacije zasniva se na principima i pravilima neverbalne komunikacije i psiholo§kim osnovama
paznje i paméenja. Polaznici ¢e ste¢i osnovna znanja i vjeStine o pravilnom prezentiranju - prilagodenom sadrzaju i
ciljnoj grupi, kao i elementima koje treba izbjegavati u prezentiranju sadrzaja tokom obrazovnog procesa.

Tematske jedinice u modulu I11:

Znacaj i principi vizualizacije u obrazovnom radu

Moguénosti i nacini primjene vizualizacije u nastavi

Forme, sredstva i tehnike vizualnog predstavljanja

Pravila za koriStenje vizualnih sredstava

Faktori koji determiniraju upotrebu vizualnih sredstava

Vrste i principi prezentiranja

Prezentiranje kao vid neverbalne komunikacije — pravila i propusti

Verbalni i paraverbalni aspekti prezentiranja

Na kraju treceg modula ocekuje se da su polaznici:

4,

razvili fleksibilnost za primjenu vizualnog pristupa, te pozitivno promijenili stav prema primjeni ovog pristupa
u prenoSenju sadrzaja koji se tradicionalno predaju na klasi¢an nacin;

razvili spoznaju o vaznosti vizualizacije odnosno koliko ona zapravo doprinosi koncentraciji polaznika na sam
sadrzaj 1 ono $to je najvaznije, aktivnijem uklju¢enju samih polaznika, pruzanju orijentacije uéesnicima u
savladavanju novih sadrZaja;

uocili da se vizualizacijom nastavnog sadrzaja povecava proces samog zadrzavanja istog, a s obzirom na to da

ona predstavlja i vid komunikacije, do$li i do spoznaje da se time znatno pospjesuje i motivacija za rad i sami
efekti rada;

usvojili osnovna znanja o stilovima ucenja, nuznosti zadovoljavanja svih kanala saznavanja, bioloskoj osnovi
ucenja (desna i lijeve mozdana hemisfera, proces skladistenja informacija), vrstama inteligencija;

usvojili osnovna znanja i vjeStine o pravilnom prezentiranju - prilagodenom sadrzaju i ciljnoj grupi, kao i
elementima koje treba izbjegavati u prezentiranju sadrzaja tokom obrazovnog procesa,;

usvojili i primijenili osnovne elementi o kojima se mora voditi racuna prilikom prezentiranja: sadrzaj,

predava¢, metode, klima — atmosfera i logistika, te postovanje tzv. ,,6P“ pravila za dobru i uspjesnu
prezentaciju: priprema, prirodno, publika, predmet, passion, pozitivno.

Modul 1V

Interaktivne metode obrazovanja odraslih

Savremeni, funkcionalni pristup obrazovanju (ukljucuju¢i i osnovno obrazovanje) podrazumijeva funkcionalnu
primjenu naucenog i razvoj vjestina i kompetencija. Zbog toga obrazovanje i obuka odraslih ne smiju ostati u svom
tradicionalnom modelu, ve¢ je poZeljna upotreba metoda koje ¢e tu primjenu omoguciti na §to efikasniji nac¢in. Zbog
toga suvremeni, interaktivni pristup ima prioritet — kako zbog vete moguénosti funkcionalizacije znanja i kasnije
primjene naucenog, tako i zbog psiholoskih karakteristika ucenja odraslih — omogucava se visoka ukljucenost polaznika
i aktivnost cijele grupe, koriStenje iskustva polaznika, stvaranje pozitivne klime u grupi, poStovanju demokratskih
principa i procedura, intenzivnu komunikaciju, razmjenu i saradnju itd.

U ovom modulu polaznici ¢e razviti pozitivan stav prema primjeni interaktivnih metoda i ste¢i kompetencije za
njihovu primjenu. Osim toga, ste¢i ¢e uvid u moguénosti koje im nudi interaktivna nastava za po$tovanje individualnih
razlika u sposobnostima, kapacitetima za ucenje i stilovima ucenja. Centralna aktivnost u ovom modulu je rad na
stjecanju kompetencija za upotrebu najces¢e primjenjivanih metoda u obrazovanju odraslih, pri cemu ¢e se voditi
racuna o uvjetima i kriterijima primjene pojedinih metoda u odnosu na sadrzaje, ciljnu grupu, realne organizacione i
tehnicke moguénosti itd. Vazno je i razviti svijest o tome da primjena interaktivnih metoda nije sama sebi cilj, ve¢
sredstvo u realizaciji obrazovnih ciljeva. U modulu ¢ée se raditi i na oslobadanju kreativnih potencijala
nastavnika/trenera u primjeni raznovrsnih metoda, kao i na razvoju kompetencija za upravljanje samostalnim uéenjem.

Tematske jedinice u modulu 1V:

e Interaktivna nastava — ciljevi, preduvjeti i kriteriji primjene

e Predavanje u interaktivnoj nastavi - Igranje uloga i dramske tehnike u interaktivnoj nastavi
e Metode grupnog rada — vrste i izbor

e Rad u malim grupama — nadin, uvjeti i pravila primjene

e Demonstracije i simulacije u interaktivnoj nastavi

e Primjena metoda individualizacije u andragoskom radu sa heterogenim grupama

e  Metode samostalnog i samoorganiziranog ucenja

e Radionice - vrste, izbor i nacin organiziranja

Na kraju cCetvrtog modula ocekuje se da su polaznici:

e upoznati sa oshovnim spektrom metoda obrazovanja odraslih i u stanju su da navedu njihove prednosti i mane,
ogranic¢enja i mogucénosti;

e razvili pozitivan stav prema primjeni interaktivnih metoda;

e razvili svijest o tome da primjena interaktivnih metoda nije sama sebi cilj, ve¢ sredstvo u realizaciji obrazovnih
ciljeva;

e ustanju da odaberu odgovarajuée metode primjerene situaciji;

e umoguénosti da koriste osnovni skup metoda da bi postigli odrzivi uspjeh ucenja pojedinacnih ciljnih grupa.

5. Individualno samostalno uéenje polaznika i samostalni prakti¢an rad uz monitoring

Posmatrajuci oblike ucenja, odnos izmedu sekvenci nastave i individualnog samostalnog ucenja polaznika s jedne
strane 1 prac¢enog prakticnog rada s druge strane je 50:50, Sto znaCi da polaznici provedu 60 sati ucestvujuéi u
interaktivnom radu sa trenerima, a 60 sati u individualnom ucenju, vjeZbama i u refleksiji o toj praksi, te primjenjujuci
nauceno u stvarnim radnim uvjetima i grupnom radu. Trener je podrSka koja ih usmjerava i ima ulogu mentora za
vrijeme tog procesa. Kao Sto se moze vidjeti iz ovog rasporeda, praceni prakti¢ni rad je od ogromne vaznosti unutar ove
obuke. Pradeni prakti¢ni rad moZze, na primjer, da ima sljedeée oblike:

e Iskustvo s obuke koristi se za primjenu teorije u stvarnom Zivotu i za daljnji razvoj i jaGanje kompetencija.

e Refleksije u ,,zajednicama prakse*, medusobne opservacije, job-shadowing i povratna informacija o obuci daju
neophodni objektivni pogled radi prepoznavanja snage i slabosti pojedinacnog stila treninga.

e  Mentorski rad i usmjeravanje od strane trenera koji implementiraju ovaj program pomazu da se rijese izazovi u
praksi obrazovanja odraslih i da se stekne korist od znanja iskusnih kolega.

e Priprema, planiranje i naknadna analiza obuke neophodan su preduvjet za profesionalni rad trenera i za stalno
unapredivanje kvaliteta obrazovanja.

6. Grupni rad - demonstracija vjestina i supervizija na kraju same obuke

Demonstracija i supervizija vjestina, organizirana u formi devedesetominutnih radionica (po polazniku), u kojima su
polaznici obuke samostalno ili u paru pripremili i realizirali nastavnu jedinicu po vlastitom izboru koristeci vjestine sa
andragoske obuke, a nakon toga dobili povratnu informaciju, trenerski/supervizijski komentar. Od polaznika ¢e biti
ocekivana povecana refleksivnost i promisljanje vlastite uloge, procjenjivanje rezultata rada, kao i povecana
fleksibilnost i osjetljivost na potrebe odraslih polaznika. Osim toga, s obzirom na to da su ,,polaznici“ na ovom modulu
istovremeno i kolege sa obuke, od trenera ¢e se narocito traziti poStovanje principa ravnopravnosti i uvazavanja
njihovog misljenja, iskustva i stavova. Njihova uloga sastoji se i u pove¢anom motiviranju kolega. Poseban akcent bice
stavljen na razvoj liderskih i coaching-vjestina. U obzir ¢e biti uzete i individualne potrebe svih trenera. Polaznici ¢e
ovom realizacijom morati da dokazu da su osposobljeni da osmisle ,,kurs® po svom izboru a u skladu s potrebama i
zahtjevima polaznika s kojima rade, te da ovaj oblik obrazovnog rada izvedu u skladu s principima grupne dinamike,
psihologije poucavanja odraslih uzimajuci u obzir sve ono §to je obradeno i usvojeno u toku same obuke.

Predlozeni moduli su logicki povezani i kao takvi predstavljaju dobru sadrzajnu osnovu za razvijanje kompetencija
za andragoski rad sa odraslim polaznicima. Uz to §to je sadrzaj modula u skladu sa strukturalnim elementima
kompetencija za nastavni rad sa odraslim polaznicima, proces realizacije tematskih oblasti ¢e biti utemeljen na
andragoskim principima koji preporucuju primjenu raznovrsnih metoda, postupaka o oblika rada na seminaru.
Evaluacija procesa implementacije obuke (testovi, upitnici, skale, evidencija, razgovori) i kontrola kvaliteta (program,
organizacija, realizacija, monitoring) obuke ¢e se realizirati u toku samo obuke formativno (kontinuirano) i na kraju
obuke sumativno (ex post), kako bi planiranje i organizacija narednih obuka odrzavala postojeéu kvalitetu odnosno
osigurala jo$ kvalitetniju realizaciju ovog obrazovnog procesa.

Realizatori obuke:

Obuku mogu realizirati: uposlenici Pedagoskog zavoda andragoski osposobljeni, ali i drugi uposlenici obrazovnih i
drugih institucija koji imaju didakticko/pedagosko obrazovanje, koji su andragoski osposobljeni i imaju najmanje tri
godine radnog iskustva u realizaciji programa za obrazovanje odraslih.

